
Enghraifft o ffurflen ar gyfer cyfweliad adolygu datblygiad personol 
 
Llenwch y ffurflen hon a dod ag e i'r cyfarfod.  Mae'r ffurflen yn gyfrinachol i 
chi a'r sawl fydd yn eich cyfweld ar wahân i'r dudalen olaf sydd i'w defnyddio 
gan swyddogion cynorthwyo'r cynghorwyr i baratoi'ch cynllun datblygu 
personol a blaenoriaethu gweithgareddau ar gyfer rhaglen hyfforddi'r 
awdurdod. 
 
 
1. Beth yw fy rolau a'm cyfrifoldebau ar hyn o bryd? (Er enghraifft, cabinet y 

cyngor, aelod o bwyllgor trosolwg a chraffu, cadeirydd, aelod o bwyllgor statudol 
megis cynllunio neu drwyddedu, cynrychioli'ch ward, arwain y gymuned.) 

 
 
 
 
 
 
 
2. Pa orchwylion mae rhaid imi eu cyflawni eleni? 

Beth rwy'n bwriadu ei wneud?  Erbyn pryd? 
 
 
 
 
 
 
 
 
 
3. Beth mae angen imi ei wybod a gallu ei wneud i gyflawni fy rôl a gwireddu 

fy uchelgeisiau?  (Gall y disgrifiad o'ch rôl, manylion eich rôl a fframwaith 
datblygu'r cynghorwyr fod o gymorth yma.) 

 
 
 
 
 
 
 
 
 
 
4. Ym mha agweddau ar fy rôl rwy'n hyderus? 
 
 
 
 
 
 



 

 

5. Ble rwy'n llai hyderus? 
 
 
 
 
 
 
 
6. Beth allai fy rhwystro i rhag cyflawni fy rôl?  (Ystyriwch unrhyw faterion 

personol, cyfundrefnol neu wleidyddol allai fod yn feini tramgwydd.) 
 
 
 
 
 
 
 
 
7. Pa ddysgu a datblygu rwyf i wedi'u gwneud eleni? 
 
 
 
 
 
 
 
8. Beth rwyf i wedi'i ddysgu a'i gyflawni o ganlyniad i hynny? 
 
 
 
 
 
 
 
 
 
 
9. Pa ddysgu a datblygu ychwanegol fyddai'n ddefnyddiol?  (Yn ôl y tabl isod.) 
 
 
 
 
 
 
 
 
 
 
  



 

 

Dyma'r meysydd yr hoffwn i eu 
datblygu: 

Y datblygu sydd orau gyda fi (e.e. 
ymweld ag awdurdodau eraill, cwrdd â 
chymheiriaid, gweithdai, e-ddysgu). 

Medrau (e.e. rheoli cyfarfodydd, dulliau 
holi, trin a thrafod y cyfryngau). 
 
 
 
 
 
 
 
 
 
 
 

 

Gwybodaeth (e.e. côd ymddwyn, proses y 
cynllunio, cydraddoldeb, polisïau lleol). 
 
 
 
 
 
 
 
 
 
 
 

 

 
 

 10.  Fel rhan o’ch Datblygiad Personol, a fyddai cael eich mentora o fendith i 
chi?  Os byddai, ymhelaethwch os gwelwch yn dda. 



 

 

Y dysgu a'r datblygu y bydd eu hangen arnaf i eleni (trafodwch hyn gyda 
swyddog cynorthwyo'r cynghorwyr a fydd yn defnyddio'r dudalen hon i baratoi 
cynlluniau datblygu a rhaglenni hyfforddi). 

 

 
 
Cloriannu'r hyfforddiant sydd wedi'i roi imi 
 

Hyfforddiant Ei effaith ar fy ffordd o weithio'n gynghorydd 

Enghraifft: Rhaglen 
cyflwyno gwaith y cyngor 
a'i hoelion wyth. 

Mae wedi fy atgoffa o'r ffordd mae'r cyngor yn 
gweithredu fel y galla i esbonio hynny i bobl yn fy 
nghymorthfeydd a nodi swyddogion y dylwn i gysylltu â 
nhw.  Mae wedi tynnu sylw at feysydd lle mae eisiau 
rhagor o hyfforddiant, hefyd. 

Enghraifft: Hyfforddiant am 
drin a thrafod y cyfryngau. 

Mae wedi fy helpu i gynrychioli'r cyngor yn well mewn 
cyfweliad radio yr wythnos ddiwethaf. 

Enghraifft: Dilyn cwrs yn 
Academi Arwain Cymru. 

Mae wedi fy helpu i ddeall fy ffordd o arwain a sut 
mae'n wahanol i ddulliau pobl eraill.  Rwy'n 
cydweithio'n well ag aelodau eraill y cabinet bellach.  
Fe ges i gymorth ynglŷn â her bersonol ym maes 
arwain, hefyd. 

 
  

Maes i'w ddatblygu Sut 
 

Blaenoriaeth 

Enghraifft: 
Llywio cyfarfodydd 
pwyllgor craffu  

Hoffwn i wylio cyfarfodydd cynghorau eraill. 
Byddai gweithdy am lywio cyfarfodydd yn 
ddefnyddiol. 
Hoffwn i ganllawiau ysgrifenedig ar gyfer 
cadeiryddion pwyllgor craffu. 

Enghraifft: 
Deall trefn y cynllunio i 
ateb ymholiadau pobl y 
fro 
 

Byddai gweithdy am elfennau sylfaenol cynllunio 
o gymorth. 
Hoffwn i gwrdd â swyddogion cynllunio i drafod 
materion mae pobl fy mro wedi'u codi ynglŷn â 
chaniatâd cynllunio. 

Enghraifft: 
Arian llywodraeth leol – 
helpu i bennu cyllideb 

Hoffwn i gwrdd â swyddogion ariannol a chael fy 
mentora gan aelod y cabinet dros faterion 
ariannol ac adnoddau achos dyma faes sydd o 
ddiddordeb i mi. 

2 

Enghraifft: 
Hyfforddiant am drin a 
thrafod y cyfryngau 

Hoffwn i gwrdd â rhywun sy'n gallu esbonio sut 
mae defnyddio Twitter yn ddiogel i hysbysebu fy 
ngwaith ac annog pobl i gysylltu â mi. 

Canllawiau enghreifftiol i gynghorwyr sy'n cyfweld cynghorwyr eraill i adolygu 
eu datblygiad personol 
 
Cyn dechrau'r adolygu, gallai fod yn ddefnyddiol ystyried y canllawiau canlynol: 
 
Diben yr adolygu 
 
Diben y cyfarfod yw rhoi cyfle i'r sawl y byddwch chi'n ei gyfweld adolygu ei rôl ar y 
cyfan, nodi unrhyw orchwylion penodol ar gyfer y flwyddyn sydd i ddod, ystyried y 
meysydd lle mae'n teimlo'n hyderus a nodi'r rhai mwy ymestynnol lle gallai fod angen 
ei gynorthwyo a'i ddatblygu.  Fe ddylech chi roi gwybod i swyddogion cynorthwyo'r 
cynghorwyr am y dysgu a'r datblygu y bydd eu hangen arno, ynghyd â'r hyn 
ddeilliodd o weithgareddau datblygu blaenorol, i'w helpu i lunio rhaglenni datblygu 
cynghorwyr. 
 
Paratoi 
 
Efallai yr hoffech chi ddarllen y disgrifiad o rôl y sawl sydd i'w gyfweld ac ystyried rhai 
o'r cwestiynau y byddwch chi'n eu gofyn i'w helpu i archwilio ei rôl a'i anghenion.  Er 
y bydd swyddogion cynorthwyo a hyfforddi'r cynghorwyr yn rhoi'r holl wybodaeth i 
bob aelod o'r cyngor, efallai yr hoffech chi fwrw golwg ar y gweithgareddau hyfforddi, 
cynorthwyo a datblygu sydd ar gael.  Bydd y sawl sydd i'w gyfweld yn cysylltu â chi i 
drefnu amser a lle sy'n gyfleus i'r ddau ohonoch chi fel y gallwch chi gael sgwrs 
gyfrinachol heb i neb dorri ar ei thraws.  Ddylai'r cyfarfod ddim para'n hwy nag awr a 
hanner. 
 
Adolygu'r datblygiad personol 
 
Cofiwch y bydd eich sgwrs yn ystod y cyfarfod yn gyfrinachol. 
 
Diben y cyfweliad yw helpu'r cynghorydd i ystyried ei rôl, ei gyfraniad, ei gryfderau, ei 
wendidau a'r hyfforddiant y gallai fod ei angen arno.  Dylech chi weithredu'n 
seinfwrdd gwrthrychol yn ystod yr adolygu. 
 
Ddylech chi ddim rhoi'ch adborth eich hun am waith y cynghorydd. 
 
Defnyddiwch y ffurflen yn fan cychwyn i'r drafodaeth. 
 
Cyfrifoldeb y sawl sydd wedi'i gyfweld yw cymryd unrhyw gamau yn sgîl y sgwrs, 
cadw unrhyw ddogfennau a thrafod unrhyw anghenion sy'n dod i'r amlwg gyda 
swyddogion cynorthwyo'r cynghorwyr. 
 
Mae modd pennu unrhyw gymorth ychwanegol y gallai fod angen i'r awdurdod ei roi, 
a thynnu sylw'r awdurdod at hynny fel y bo'n briodol. 



 

 

Canllawiau i gynghorwyr sy'n cael eu cyfweld 
 
Cyn mynd i'r cyfweliad, efallai y bydd yn ddefnyddiol ystyried y canllawiau canlynol: 
 
Diben yr adolygu 
 
Diben y cyfarfod yw rhoi cyfle ichi adolygu'ch rôl yn gyffredinol, ystyried rhai 
gorchwylion penodol ar gyfer y flwyddyn sydd i ddod, nodi'r meysydd lle rydych chi'n 
teimlo'n hyderus a phennu rhai mwy ymestynnol lle gallai fod angen eich cynorthwyo 
a'ch datblygu.  Bydd cyfle ichi nodi'ch anghenion o ran dysgu a datblygu fel y gallwch 
chi roi gwybod amdanyn nhw i swyddogion cynorthwyo'r cynghorwyr i'w helpu i 
drefnu rhaglenni datblygu.  Ar ben hynny, byddwch chi'n cael cloriannu'r hyfforddiant 
rydych chi wedi'i gael yn barod. 
 
Paratoi 
 
Bydd angen ichi lenwi'r ffurflen cyn y cyfarfod i'ch helpu i feddwl am eich rôl, 
gorchwylion penodol ar gyfer eleni ac unrhyw gymorth y gallai fod ei angen arnoch 
chi.  At hynny, fe fydd yn ddefnyddiol adolygu'r disgrifiad o'ch rôl, gofynion eich rôl, 
fframwaith datblygu'r cynghorwyr a'r holiadur ar ei gyfer. 
 
Cysylltwch â'r sawl fydd yn eich cyfweld i drefnu amser a lle cyfleus i'r ddau ohonoch 
chi fel y gallwch chi gael sgwrs gyfrinachol heb i neb dorri ar ei thraws. 
 
Adolygu'r datblygiad personol 
 
Cofiwch y bydd eich sgwrs yn ystod y cyfarfod yn gyfrinachol. 
 
Defnyddiwch y ffurflen yn fan cychwyn i'r drafodaeth. 
 
Fe fydd y sawl sy'n eich cyfweld yn eich helpu chi i ystyried eich rôl, eich cyfraniad, 
eich cryfderau, eich gwendidau ac unrhyw hyfforddiant y gallai fod ei angen arnoch 
chi.  Bydd yn gweithredu'n seinfwrdd gwrthrychol i'r perwyl hwnnw. 
 
Nid rhoi ei adborth ei hun am eich gwaith yw ei rôl. 
 
Eich cyfrifoldeb chi yw cymryd unrhyw gamau yn sgîl y sgwrs, cadw unrhyw 
ddogfennau a thrafod unrhyw anghenion sy'n dod i'r amlwg gyda swyddogion 
cynorthwyo'r cynghorwyr. 
 
Mae modd pennu unrhyw gymorth ychwanegol y gallai fod angen i'r awdurdod ei roi, 
a thynnu sylw'r awdurdod at hynny fel y bo'n briodol. 


